
Rapport Annwali dwar il-fiskalità    

Riżoluzzjoni tal-Parlament Ewropew tat-2 ta' Frar 2012 dwar ir-Rapport Annwali dwar 

il-fiskalità (2011/2271(INI)) 

 

Il-Parlament Ewropew, 

– wara li kkunsidra l-Komunikazzjoni tal-Kummissjoni Ewropea "Taxxa doppja fis-suq 

uniku" (COM(2011)0712), u l-Proposta (riformolazzjoni) għal Direttiva tal-Kunsill dwar 

il-pagamenti ta' imgħax u ta' royalties (COM(2011)0714), 

– wara li kkunsidra l-Komunikazzjoni tal-Kummissjoni dwar it-tneħħija ta' ostakoli fiskali 

transkonfinali għaċ-ċittadini tal-UE (COM(2010)0769), 

– wara li kkunsidra d-Dokument ta’ Ħidma tal-Persunal tal-Kummissjoni li jakkumpanja l-

Komunikazzjoni tal-Kummissjoni dwar it-tneħħija ta' ostakoli fiskali transkonfinali għaċ-

ċittadini tal-UE (SEC(2010)1576), 

– wara li kkunsidra d-Dokument tal-Kummissjoni dwar ir-reazzjonijiet li kien hemm matul 

il-konsultazzjoni tal-Kummissjoni dwar il-konvenzjonijiet ta’ tassazzjoni doppja u s-suq 

intern: Eżempju fattwali ta' każijiet ta' tassazzjoni doppja1 , 

– wara li kkunsidra l-Komunikazzjoni tal-Kummissjoni dwar il-Konklużjoni tal-ewwel 

semestru Ewropew ta’ koordinazzjoni tal-politika ekonomika: Gwida għall-politiki 

nazzjonali fl-2011 u l-2012, (COM(2011)0400), 

– wara li kkunsidra l-ittra konġunta tas-17 ta’ Awwissu 2011 mingħand Nicolas Sarkozy, il-

President tar-Repubblika Franċiża, u Angela Merkel, il-Kanċilliera tal-Ġermanja, lil 

Herman Van Rompuy, il-President tal-Kunsill Ewropew, 

– wara li kkunsidra l-pubblikazzjoni tal-OECD ‘Corporate Loss Utilisation through 

Aggressive Tax Planning’, 20112, 

– wara li kkunsidra d-dokument informattiv ‘How effective and legitimate is the European 

Semester? Increasing the role of the European Parliament’3, 

– wara li kkunsidra l-pubblikazzjoni tal-Kummissjoni ‘Taxation Trends in the EU’ 

(Tendenzi Fiskali fl-UE)(l-Edizzjoni tal-2011)4, 

                                                 
1 

http://ec.europa.eu/taxation_customs/resources/documents/common/consultations/tax/summary_rep

ort_consultation_double_tax_conventions_en.pdf 
2  http://www.oecd.org/document/61/0,3746,en_2649_33767_48570813_1_1_1_1,00.html  
3  http://www.bruegel.org/publications/publication-detail/publication/599-how-effective-and-

legitimate-is-the-european-semester-increasing-the-role-of-the-european-parliament/  
4 

http://ec.europa.eu/taxation_customs/taxation/gen_info/economic_analysis/tax_structures/index_en.

htm  

– wara li kkunsidra x-Xejriet tat-Taxxa fuq il-Konsum tal-OECD 20101, 

– wara li kkunsidra r-rapport ta’ Mario Monti dwar strateġija ġdida għas-Suq Uniku, tal-

2010, 

– wara li kkunsidra d-Dokument ta’ Ħidma tal-Persunal tal-Kummissjoni dwar l-impatt 

ekonomiku tar-rakkomandazzjoni tal-Kummissjoni dwar proċeduri għall-ħelsien mit-

taxxa minn ras il-għajn u l-proposti ta’ FISCO (SEC(2009)1371), 

– wara li kkunsidra r-Rakkomandazzjoni tal-Kummissjoni 2009/784/KE dwar proċeduri 

għall-ħelsien mit-taxxa minn ras il-għajn , 

– wara li kkunsidra r-Rapport ‘on the Citizen and application of Community law’ (Iċ-

ċittadin u l-applikazzjoni tad-dritt Komunitarju) ta’ Alain Lamassoure tat-8 ta’ Ġunju 

20082, 

– wara li kkunsidra r-riżoluzzjoni tiegħu tat-2 ta' Settembru 2008 dwar il-ħtieġa ta' strateġija 

koordinata bil-għan li titjieb il-ġlieda kontra l-evażjoni tat-taxxa3, 

– wara li kkunsidra l-Komunikazzjoni tal-Kummissjoni tal-10 ta’ Diċembru 2007 dwar l-

applikazzjoni ta’ miżuri ta' kontra l-abbuż fil-qasam ta' tassazzjoni diretta – ġewwa l-UE 

u b'relazzjoni ma' pajjiżi terzi (COM(2007)0785), 

– wara li kkunsidra l-komunikazzjoni tal-Kummissjoni tal-31 ta' Mejju 2006 dwar il-ħtieġa 

li tiġi żviluppata strateġija koordinata bil-għan li titjieb il-ġlieda kontra l-evażjoni tat-

taxxa (COM(2006)0254), 

– wara li kkunsidra l-Komunikazzjoni tal-Kummissjoni tad-19 ta’ Diċembru 2006 dwar it-

tassazzjoni tal-ħruġ u l-bżonn ta' koordinazzjoni tal-politiki fiskali tal-Istati Membri 

(COM(2006)0825), 

– wara li kkunsidra r-Rapport tal-Konsulenti tal-Eures Channel dwar bosta ostakoli għall-

mobilità taċ-ċittadini tal-UE fir-reġjuni transkonfinali, 20024, 

– wara li kkunsidra l-Komunikazzjoni tal-Kummissjoni tat-23 ta’ Mejju 2001 dwar il-

politika ta’ tassazzjoni fl-Unjoni Ewropea u l-Prijoritajiet għas-snin li ġejjin 

(COM(2001)0260), 

– wara li kkunsidra l-Mozzjoni għal Riżoluzzjoni B7-0531/2011, imressqa minn Cristina 

Muscardini u Membri oħra skont l-Artikolu 120, 

– wara li kkunsidra l-Artikolu 48 tar-Regoli ta’ Proċedura tiegħu, 

– wara li kkunsidra r-rapport tal-Kumitat għall-Affarijiet Ekonomiċi u Monetarji (A7-

0014/2012), 

A. billi s-suq intern tal-UE li jinkludi l-mobilità tal-persuni, is-servizzi, l-oġġetti u l-kapital 

                                                 
1  http://www.oecd-ilibrary.org/taxation/consumption-tax-trends-2010_ctt-2010-en  
2  http://www.alainlamassoure.eu/liens/817.pdf  
3  ĠU C 295E, 4.12.2009, p. 13. 
4  http://www.eureschannel.org/en/dossiers/WEBrapport_obst_E.pdf  

mhuwiex kompletament funzjonali u għad hemm oqsma li jeħtieġ li jitjiebu; 

B. billi ċ-ċittadini u n-negozji tal-UE li qegħdin jaħdmu u joperaw fuq bażi transkonfinali 

jesperjenzaw impedimenti fiskali li qed joħolqu ostakoli għat-tkabbir u l-impjiegi fis-suq 

intern tal-UE, u billi dawn l-ostakoli għandhom jitneħħew biex tiġi żgurata Ewropa 

kompetittiva li toħloq it-tkabbir u l-impjiegi; 

C. billi l-ispiża amministrattiva kkaġunata mis-sistemi tat-taxxa għall-kumpaniji ta' daqs 

medju hija ta' piż żejjed u għolja bla bżonn f'ċerti Stati Membri; 

D. billi l-kriżi ekonomika u finanzjarja attwali wasslet għal żieda sinifikanti fid-dejn 

pubbliku fl-Ewropa; billi d-dejn pubbliku u privat eċċessiv fl-Istati Membri ta bidu għall-

kriżi finanzjarja attwali; u billi, f'dan il-kuntest, l-istabilizzaturi awtomatiċi tas-sigurtà 

soċjali jibqa' aktar rilevanti minn qatt qabel sabiex jiġu żgurati t-tkabbir u l-koeżjoni 

soċjali; 

E. billi t-tassazzjoni effettiva hija ta' importanza fundamentali għall-awtoritajiet pubbliċi, 

speċjalment fl-Ewropa, biex jissodisfaw il-kompiti u l-obbligi tagħhom kif ukoll l-

aspettattivi taċ-ċittadini; billi stati b'defiċits għoljin qegħdin attwalment iħabbtu wiċċhom 

mal-ħtieġa li japplikaw miżuri biex iżidu t-taxxi tagħhom, iżda dawk il-miżuri ma 

għandhomx ikunu ta' ħsara għat-tkabbir; 

F. billi jeħtieġ li jkun hemm konsolidazzjoni fiskali soda, flimkien ma’ distribuzzjoni iktar 

ġusta u mmirata tal-piż fiskali, sabiex tiġi żgurata kredibilità fiskali, u t-tnaqqis tad-djun 

jeħtieġ limitazzjoni tan-nefqa kif ukoll żidiet fit-taxxi, filwaqt li bidliet fiskali orjentati 

lejn it-tkabbir għandhom jingħataw prijorità; billi dan se joħloq il-bażi għat-tkabbir fuq 

terminu ta’ żmien twil; 

Kunsiderazzjonijiet ġenerali 

Il-prevenzjoni tan-non-tassazzjoni doppja, il-frodi fiskali u r-rifuġji fiskali u ż-żieda fit-

trasparenza fiskali 

1. Jinnota li l-funzjonijiet ta' qofol tas-sistemi fiskali huma li jiffinanzjaw is-servizzi 

pubbliċi, bħall-edukazzjoni, il-kura tas-saħħa, it-trasport pubbliku u l-infrastruttura, 

jipproteġu l-beni pubbliċi, billi jinċentivizzaw, pereżempju, il-produzzjoni u l-konsum ta’ 

prodotti favur l-ambjent u jnaqqsu l-inugwaljanzi soċjali billi jiżguraw distribuzzjoni iktar 

ekwa tad-dħul u l-ġid; 

2. Jinnota li t-tassazzjoni għadha kwistjoni ta’ sovranità nazzjonali u xi drabi lokali, u li, 

għalhekk, għandhom jiġu rrispettati l-istrutturi differenti tas-sistemi fiskali tal-Istati 

Membri; jinnota li jkunu meħtieġa bidliet fit-Trattat sabiex it-teħid ta’ deċiżjonijiet dwar 

politiki fiskali jiġi trasferit mil-livell nazzjonali għal dak tal-UE; jinnota, għalhekk, li 

żieda fl-iskrutinju tal-proċeduri baġitarji mill-Kummissjoni għandha tiġi riflessa bi 

skrutinju demokratiku akbar tal-Parlament Ewropew; 

3. Jinnota li t-titjib tas-suq uniku u possibbilment xi tip ta’ armonizzazzojni fiskali huwa 

fattur ewlieni biex jitħeġġu t-tkabbir u l-ħolqien tal-impjiegi; jinnota li l-politiki fiskali 

għandhom ikunu mmirati biex irawmu l-kompetittività Ewropea u jnaqqsu l-ispejjeż 

għan-negozji Ewropej, partikolarment għall-Impriżi Żgħar u ta' Daqs Medju; 



4. Jinnota n-nuqqas ta’ koordinazzjoni tal-politiki fiskali fl-UE li jista’ jwassal għal spejjeż u 

piż amministrattiv sinifikanti għaċ-ċittadini u n-negozji li joperaw fuq bażi transkonfinali 

fi ħdan l-UE; 

5. Jitlob lill-Istati Membri jagħmlu s-sistemi fiskali tagħhom aktar favur it-tkabbir billi 

jtejbu l-mudell fiskali u jimplimentaw bidla favur taxxi li jwasslu għal anqas distorsjoni 

filwaqt li jissalvagwardjaw l-għan tas-suq soċjali; 

6. Jenfasizza li jistgħu jittieħdu tagħlimiet importanti għal kulħadd mill-eżempji ta' dawk l-

Istati Membri fejn l-evidenza turi li għandhom storja ta’ suċċess fis-sistemi ta' tassazzjoni 

u ġbir tat-taxxa tagħhom; 

7. Jenfasizza l-ħtieġa ta’ simplifikazzjoni tas-sistemi tal-VAT sabiex tiġi eliminata t-

tassazzjoni doppja u l-burokrazija għal min iħaddem; 

8. Jenfasizza li livell ta' taxxa baxx huwa essenzjali mhux biss għall-benessri soċjali tal-

familji u l-unitajiet domestiċi iżda wkoll għall-kompetittività u l-impjiegi ġodda; 

jenfasizza l-ħtieġa ta’ infiq pubbliku kkontrollat u effiċjenti u finanzi pubbliċi stabbli; 

9. Jenfasizza li l-proposti li saru mill-Kummissjoni fir-rigward tat-tassazzjoni għandhom 

jikkontribwixxu għall-kompetittività Ewropea billi jeliminaw id-distorsjonijiet għall-

kompetizzjoni li jitqajmu mid-diversi sistemi ta' tassazzjoni stabbiliti; jenfasizza wkoll li 

l-proposti tal-Kummissjoni ma għandhomx jikkontribwixxu għal żieda fil-piżijiet fiskali; 

10. Jinnota li l-Istati Membri b’defiċits għoljin jew li kellhom l-agħar tnaqqis fit-tkabbir tal-

PGD se jkollhom jesploraw bir-reqqa s-sorsi tad-defiċits tagħhom u jżidu d-dħul fiskali 

permezz ta’ taxxi effikaċi u ġusti, jippruvaw inaqqsu l-infiq b'mod effiċjenti, jiġġieldu l-

frodi fiskali u jiżdied it-tfaddil pubbliku; jenfasizza li r-riformi tat-taxxa għandhom jagħtu 

prijorità lill-għeluq tal-lakuni u t-twessigħ tal-bażi għat-taxxa, mingħajr ma tiġi affettwata 

l-kapaċità tal-Istati Membri li jiġbru dħul; 

11. Jemmen li l-federaliżmu fiskali jista’ jkun strument utli biex tinkiseb l-awtoresponsabbiltà 

fil-ġestjoni tat-taxxa fil-livell reġjonali u għalhekk jinvolvi effiċjenza ekonomika ogħla; 

12. Jieħu nota tal-inizjattivi reċenti tal-Kummissjoni fil-qasam tat-tassazzjoni, bħal 

pereżempju, dwar Bażi Komuni Konsolidata tat-Taxxa Korporattiva, dwar Taxxa fuq it-

Tranżazzjonijiet Finanzjarji, dwar is-sistema futura tal-VAT tal-UE u dwar il-qasam tal-

enerġija; 

13. Jilqa' b'sodisfazzjon l-introduzzjoni tas-Semestru Ewropew bħala ġeneratur tad-dħul 

possibbli għall-Istati Membri permezz tal-iskambju tal-aħjar prattiki għal orjentament 

fiskali aktar ikkoordinat u sostenibbli; 

14. Jitlob lill-Kummissjoni u lill-Istati Membri jikkooperaw aktar rigward il-politiki tat-taxxa 

rispettivi tagħhom kontra t-tassazzjoni doppja, il-frodi fiskali u l-evażjoni fiskali sabiex 

iżidu fit-trasparenza u jnaqqsu l-lakuni u l-inċertezzi għan-negozji u ċ-ċittadini fir-

rigward tal-ġbir tat-taxxa, speċjalment fejn jidħlu l-proċeduri amministrattivi rispettivi 

tagħhom biex jitressqu d-dikjarazzjonijiet tat-taxxa; Hu, għalhekk, tal-opinjoni li l-

Kummissjoni, flimkien mal-Kunsill, għandhom jadottaw inizjattiva komuni qawwija 

dwar il-ġurisdizzjonijiet ta' segretezza, li tkun aqwa milli sempliċement ftehimiet 

bilaterali bejn l-Istati Membri individwali u l-ġurisdizzjonijiet ta' segretezza; 



15. Isostni li l-Istati Membri għandhom ifittxu li jnaqqsu l-ispejjeż ta' konformità fiskali 

għall-SMEs, fejn ikun possibbli, billi jissimplifikaw il-proċeduri u jnaqqsu l-ispejjeż 

burokratiċi; jinnota li l-Istati Membri għandhom bażijiet differenti għat-taxxa korporattiva 

li jistgħu, fil-prattika, jaħdmu bħala ostakoli kummerċjali transkonfinali għat-tkabbir u l-

impjiegi; jappoġġa l-proposta tal-Kummissjoni biex tiġi introdotta bażi komuni 

konsolidata tat-taxxa korporattiva, BKKTK, fl-UE;  

16. Jenfasizza li l-BKKTK għandha ttejjeb it-tkabbir u twassal għal aktar impjiegi fl-Ewropa 

billi tnaqqas l-ispejjeż amministrattivi u l-burokrazija għall-kumpaniji, b'mod partikolari 

għan-negozji żgħar li joperaw f'diversi pajjiżi tal-UE; 

17. Jistieden lill-Istati Membri biex jadottaw fil-pront il-proposti eżistenti, u lill-Kummissjoni 

biex tressaq proposti skont dawk li saru mill-Parlament Ewropew dwar it-tassazzjoni fuq 

it-tfaddil, it-tassazzjoni ekoloġika u fuq il-konsum, l-evitar tal-frodi fiskali, il-governanza 

tajba u t-tassazzjoni doppja; 

18. Jinnota li l-kriżi ekonomika u finanzjarja attwali wasslet għal żieda sinifikanti fid-dejn 

pubbliku fl-Ewropa u li, sabiex jitnaqqas dan id-dejn pubbliku enormi, huma meħtieġa ir-

restrizzjoni tal-infiq kif ukoll iż-żidiet fit-taxxa; 

19. Jindika li l-Istati Membri li kellhom l-agħar tnaqqis fit-tkabbir tal-PGD kienu dawk li l-

iktar kellhom iżidu t-taxxi tagħhom, filwaqt li ġeneralment, l-Istati Membri li kienu 

kapaċi jnaqqsu t-taxxi tagħhom kienu dawk li rnexxielhom jillimitaw it-tnaqqis fil-PGD 

reali għal inqas minn 4%1; 

20. Jitlob lill-Istati Membri jagħmlu s-sistemi fiskali tagħhom aktar favur it-tkabbir billi 

jtejbu l-mudell fiskali u jimplimentaw bidla lejn taxxi li jwasslu għal anqas distorsjoni 

filwaqt li jissalvagwardjaw l-għan tal-ekwità soċjali; 

21. Jikkonkludi li l-koordinazzjoni tal-politiki tat-taxxa tista’ tkun komponent importanti ta' 

strateġija ta' konsolidazzjoni fiskali fil-livell tal-UE u ttejjeb l-effikaċja tal-politiki tat-

taxxa l-ġodda tal-Istati Membri; 

It-tneħħija ta' ostakoli fiskali transkonfinali għaċ-ċittadini tal-UE 

22. Jinnota li t-tneħħija tal-ostakoli fiskali jista’ jkollha rwol importanti fiż-żieda tal-kapaċità 

u l-kunfidenza taċ-ċittadini biex jaħdmu, jirtiraw, jixtru u flimkien mal-intrapriżi biex 

jinvestu fl-EU; 

23. Jilqa’ l-fatt li l-Komunikazzjoni dwar it-tneħħija tal-ostakoli fiskali transkonfinali għaċ-

ċittadini tal-UE tidentifika l-ilmenti l-iktar rilevanti taċ-ċittadini tal-UE dwar l-ostakoli 

fiskali transkonfinali u jistenna bil-ħerqa l-proposti tal-Kummissjoni f’dan il-qasam; 

24. Jilqa' b'sodisfazzjon il-fatt li l-Kummissjoni trid iżżid l-isforzi tagħha biex tiżgura li ċ-

ċittadini kollha tal-UE jkollhom aċċess għal informazzjoni u pariri li jeħtieġu dwar ir-

regoli tat-taxxa fl-UE; 

25. Jinnota li l-Istati Membri qablu li ċ-ċittadini għandu jkollhom aċċess aħjar għall-

informazzjoni dwar it-taxxa; 

                                                 
1  Il-pubblikazzjoni tal-Kummissjoni ‘Tendenzi Fiskali fl-UE’ (l-Edizzjoni tal-2011) 



26. Jenfasizza l-importanza li jiġi żgurat li ċ-ċittadini ma jħabbtux wiċċhom ma' ostakoli 

kontra l-eżerċizzju tal-libertajiet fis-Suq Intern; 

27. Jistieden lill-Kummissjoni taqsam l-informazzjoni dwar l-aqwa prattiki fl-Istati Membri 

tal-UE u f'pajjiżi OECD oħra rigward l-informazzjoni dwar it-taxxa li tingħata liċ-

ċittadini u lin-negozji, u jitlob lill-Kummissjoni tiżviluppa strumenti effiċjenti biex ikun 

faċilitat l-iskambju ta’ din l-informazzjoni u tal-aħjar prattiki dwar it-tassazzjoni, inkluż l-

istabbiliment ta’ proġetti pilota, sabiex titrawwem il-kompetittività Ewropea fuq terminu 

ta’ żmien twil; jenfasizza wkoll li l-Kummissjoni għandha tiżgura li l-Eurostat jiġbor u 

jivverifika l-istatistika dwar l-evitar u l-evażjoni tat-taxxa madwar l-UE; 

28. Jagħraf li ċerti Stati Membri stabilixxew proċeduri simplifikati biex jintalbu lura r-

rifużjonijiet tat-taxxa skont il-ftehimiet tat-tassazzjoni doppja, u li ċerti Stati Membri 

żviluppaw siti tal-internet għal dawk li mhumiex residenti jew il-barranin li jħallsu t-taxxa 

bl-informazzjoni u l-formoli b’diversi lingwi;  

29. Jitlob lill-Istati Membri jappoġġaw il-pjanijiet tal-Kummissjoni biex ittejjeb il-

koordinazzjoni u l-kooperazzjoni ma’ u bejn l-amministrazzjonijiet tat-taxxa tal-Istati 

Membri dwar soluzzjonijiet xierqa biex jiġu evitati t-tassazzjoni doppja u ostakoli fiskali 

transkonfinali oħrajn; 

30. Jinnota li t-tassazzjoni doppja hija ostakolu għall-attivitajiet u l-investimenti 

transkonfinali u li hemm ħtieġa għal soluzzjonijiet ikkoordinati biex jegħlbu din il-

problema;  

31. Jitlob lill-Kummissjoni tipproponi metodi għas-simplifikazzjoni tal-konformità tat-taxxa 

f’sitwazzjonijiet transkonfinali; 

32. Jilqa’ l-konsultazzjoni pubblika tal-Kummissjoni dwar it-taxxi fuq il-ħlasijiet 

transkonfinali ta’ dividends lill-investituri individwali u l-investituri bil-portafoll, filwaqt 

li jiġu indirizzati ostakoli tat-taxxa tas-suċċessjoni fi ħdan l-UE, u jistenna bil-ħerqa l-

proposti futuri tal-Kummissjoni f’dan il-qasam; 

33. Jitlob lill-Kummissjoni u lill-Istati Membri jsibu metodi biex ineħħu l-ostakoli fiskali 

għax-xogħol transkonfinali u l-mobilità transnazzjonali mill-aktar fis possibbli sabiex l-

għanijiet tal-UE 2020 - jiġifieri aktar tkabbir ekonomiku u impjiegi - jistgħu jintlaħqu 

mill-aktar fis possibbli; 

34. Jistieden lill-Kummissjoni ssegwi l-ilmenti b’mod iktar attiv, u tiżgura iktar trasparenza u 

informazzjoni għaċ-ċittadini dwar ir-riżultati tal-ilmenti dwar il-liġijiet fiskali tal-Istati 

Membri u l-każijiet ta’ ksur fil-qasam tat-taxxa, kif ukoll dwar is-segwitu tagħhom; 

35. Jitlob lill-Kummissjoni biex tkompli bil-ħidma tagħha għas-servizzi ta’ konsulenza għaċ-

ċittadini Europe Direct u l-Ewropa Tiegħek u tiżviluppa iktar il-portal tal-web Europe 

Direct sabiex iċ-ċittadini tal-UE jkunu jistgħu jiksbu informazzjoni minn 27 awtorità 

fiskali tal-UE; jenfasizza l-ħtieġa li dik l-informazzjoni għandha tiġi provduta f'format 

faċli għall-utent; 

36. Jistieden lill-Kummissjoni ssaħħaħ il-kooperazzjoni amministrattiva fost l-Istati Membri 

fil-qasam tat-tassazzjoni doppja, inkluż permezz ta’ konċentrazzjoni ta’ aktar proġetti u 

riżorsi tal-programm Fiscalis biex jinstabu soluzzjonijiet għall-problemi konkreti ta' dawk 



li jħallsu t-taxxa; 

It-tneħħija tad-diskriminazzjoni u t-tassazzjoni doppja għaċ-ċittadini u n-negozji tal-UE 

37. Jenfasizza l-importanza li tinstab soluzzjoni għal problemi bħat-tassazzjoni doppja ta’ 

negozji u individwi, l-inkompatibilitajiet bejn sistemi fiskali differenti u n-nuqqas ta’ 

aċċess għal informazzjoni dwar regoli fiskali nazzjonali; 

38. Jenfasizza li hu fl-interess tan-negozji u ċ-ċittadini li jiġi stabbilit ambjent fiskali ċar, 

stabbli u trasparenti fi ħdan is-Suq Uniku peress li n-nuqqas ta' trasparenza fuq attivitajiet 

transkonfinali joħloq ostakolu għall-attivitajiet u l-investimenti transkonfinali fl-UE; 

39. Jenfasizza li t-tassazzjoni doppja tnaqqas il-kompetittività tan-negozji affettwati u tfixkel 

is-suq uniku kollu; 

40. Jilqa’ l-Komunikazzjoni tal-Kummissjoni dwar ‘Tassazzjoni doppja fis-suq uniku’ għal 

strateġija u soluzzjonijiet fil-livell tal-UE għall-problemi tat-tassazzjoni doppja 

transkonfinali; 

41. Jemmen li t-Trattat tal-Unjoni Ewropea jobbliga lill-Istati Membri jsolvu l-problema tat-

tassazzjoni doppja, li għandhom jagħmlu skont l-Artikoli 4(3) u 26 tat-TFUE fir-rigward 

tas-Suq Intern; 

42. Jikkonkludi li t-trattati fiskali bilaterali bejn l-Istati Membri ma jsolvux il-problemi kollha 

ta’ diskriminazzjoni u tassazzjoni doppja għaċ-ċittadini u n-negozji; 

43. Jilqa’ b’sodisfazzjoni l-idea tal-Kummissjoni biex toħloq grupp ta’ ħidma dwar il-

problemi tat-tassazzjoni doppja li jinvolvi lill-awtoritajiet tat-taxxa tal-Istati Membri u, 

fejn inhu xieraq, assoċjazzjonijiet tal-konsumatur; jistieden lill-Kummissjoni ssaħħaħ il-

grupp ta’ ħidma tal-UE dwar it-tassazzjoni tan-negozji, il-Forum Konġunt dwar il-

Prezzijiet ta' Trasferiment (JTPF), u biex timpenja ruħha mal-komunità tan-negozju u 

dawk li jippromwovu d-drittijiet tal-konsumaturi; 

44. Jitlob lill-Kummissjoni tibda forum ġdid dwar il-VAT, simili għall-Forum Konġunt dwar 

il-Prezzijiet ta' Trasferiment (JTPF), li permezz tiegħu l-kumpaniji jkunu jistgħu jqajmu 

kwistjonijiet ta’ VAT korporattiva u tilwim bejn l-Istati Membri; 

45. Jistieden lill-Istati Membri jtejbu l-proċeduri li jippermettu lill-Impriżi Żgħar u ta' daqs 

Medju jitolbu rifużjoni tal-VAT li jkunu ħallsu b’mod iktar mgħaġġel, biex b'hekk 

jitqassar il-perjodu ta’ rimbors; 

46. Jitlob lill-Kummissjoni tipproponi mekkaniżmu li jorbot għall-ilħuq ta' ftehim għal 

tilwim, kif issuġġerit fir-rapport Monti, li jkopri t-tassazzjoni doppja li jħallsu l-individwi 

u n-negozji; 

47. Jinnota li l-ostakoli amministrattivi u l-inċertezza legali jagħmluha diffiċli biex iċ-

ċittadini tal-UE jivvjaġġaw b’mod ħieles bil-karozzi tagħhom fi ħdan is-Suq Uniku; 

jitlob, għalhekk, lill-Istati Membri jabolixxu t-tassazzjoni doppja għar-reġistrazzjoni tal-

karozzi; 

48. Jitlob lill-Istati Membri jimmodernizzaw u jaġġornaw ir-regoli dwar il-ħelsien 

transkonfinali għal kumpaniji u biex jissimplifikaw u jimmodernizzaw ir-regoli tal-



iffatturar elettroniku, bl-għan li fl-aħħar mill-aħħar jinħoloq ‘mudell uniku Ewropew 

għall-fattura elettronika’; 

Il-prevenzjoni tan-non-tassazzjoni doppja u l-frodi fiskali u ż-żieda fit-trasparenza fiskali 

49. Jinnota li l-evażjoni tat-taxxa u n-nuqqas ta' trasparenza fiskali joħolqu theddida għad-

dħul tal-gvern u jiswew biljuni ta’ euro; 

50. Jinnota li hemm ħtieġa għal bilanċ xieraq bejn l-interess pubbliku fil-ġlieda kontra l-

abbuż, li jiġu evitati restrizzjonijiet mhux proporzjonati fuq l-attività transkonfinali fi 

ħdan l-UE, u li tiġi kkoordinata aħjar l-applikazzjoni tal-miżuri kontra l-abbuż b’rabta 

mal-pajjiżi terzi; jiddispjaċih li xi Stati Membri kkonkludew ftehimiet ma' pajjiżi terzi li 

jippermettu l-kontinwazzjoni tal-evitar tat-taxxa u s-segretezza tat-taxxa; 

51. Jistieden lill-Istati Membri biex  

-  joħolqu u jimplimentaw sistemi fiskali effikaċi li jipprevjenu l-bażijiet fiskali 

tagħhom milli jiddeterjoraw bla bżonn minħabba n-non-tassazzjoni involontarja 

u l-abbuż; 

-  japplikaw miżuri kontra l-abbuż immirati lejn arranġamenti artifiċjali mfassla 

biex jevitaw il-leġiżlazzjoni nazzjonali jew ir-regoli Komunitarji kif inhuma 

trasposti fil-leġiżlazzjoni nazzjonali; 

-  ikomplu jaqsmu l-informazzjoni dwar skemi aggressivi ta’ ppjanar fiskali dwar 

telf korporattiv u s-sejba tagħhom u strateġiji ta’ reazzjoni, u jkejlu u mbagħad 

jippubblikaw l-informazzjoni dwar l-effikaċja tal-istrateġiji użati; 

-  iqisu l-introduzzjoni ta’ programmi ta’ konformità kooperattiva u l-introduzzjoni 

jew ir-reviżjoni ta’ inizjattivi ta’ żvelar immirati lejn l-iskemi aggressivi ta’ 

ppjanar fiskali; 

-  fl-aħħar nett jikkonkludu r-riforma tad-Direttiva dwar it-Taxxa fuq it-Tfaddil 

biex jissaħħaħ l-iskambju awtomatiku tal-informazzjoni, li ilha mblukkata għal 

xi żmien fil-Kunsill, sabiex tiġi żgurata tassazzjoni ġusta u xierqa tat-tfaddil fl-

UE; jenfasizza li l-ġurisdizzjonijiet affettwati kollha għandhom jimplimentaw 

kooperazzjoni amministrattiva li ma tiksirx id-drittijiet proċedurali ta’ min 

iħallas it-taxxi u d-dritt għall-privatezza, billi joffru skambju awtomatiku ta’ 

informazzjoni li għandu jkun estiż għall-kumpaniji u trusts u mhux biss għall-

individwi; 

-  jinnotifikaw u jagħmlu d-deċiżjonijiet fiskali pubbliċi mill-awtoritajiet 

nazzjonali għal kumpaniji li qegħdin joperaw b'mod transkonfinali; 

-  jipprovdu inċentivi fiskali għall-SMEs, bħal eżenzjonijiet mit-taxxa u tnaqqis, li 

jinkoraġġixxu l-intraprenditorija, l-innovazzjoni u l-ħolqien tal-impjiegi; 

-  jippromwovu r-riformi biex jillimitaw il-lok għal evażjoni tat-taxxa billi 

jistabbilixxu mekkaniżmi effikaċi għall-ġbir tad-dħul li jimminimizzaw ir-

relazzjoni bejn il-persuna li tħallas it-taxxa u l-awtoritajiet tat-taxxa u 

jimmassimizzaw l-użu tat-teknoloġija moderna u l-fokus fuq il-governanza 



elettronika fir-rekordjar u l-monitoraġġ tal-attività ekonomika; 

52. Jistieden lill-Kummissjoni biex  

-  tidentifika l-oqsma li fihom jista’ jsir titjib għal-leġiżlazzjoni tal-UE kif ukoll 

għall-kooperazzjoni amministrattiva bejn l-Istati Membri biex titnaqqas il-frodi 

fiskali; 

-  tipprovdi iktar riżorsi baġitarji u persunal lid-DG TAXUD biex jiżviluppa 

politiki u proposti tal-UE rigward in-non-tassazzjoni doppja, l-evażjoni tat-taxxa 

u l-frodi; 

-  tindirizza l-kompetizzjoni fiskali dannuża u n-nuqqas ta' tassazzjoni doppja tal-

kumpaniji kbar li artifiċjalment jittrasferixxu l-profitti biex inaqqsu r-rata tat-

taxxa effettiva; tinnotifika u tagħmel id-deċiżjonijiet fiskali pubbliċi tal-

awtoritajiet nazzjonali għal kumpaniji li qegħdin joperaw b'mod transkonfinali; 

-  tindirizza l-frodi fiskali b’mod strett permezz ta' prosekuzzjonijiet taħt il-liġi 

kriminali; 

53. Jitlob lill-Istati Membri jagħtu prijorità ewlenija lill-ġlieda tal-użu ta’ rifuġji fiskali għal 

skopijiet illeċiti u jitlob lill-Kummissjoni biex, bil-kooperazzjoni mal-Parlament 

Ewropew, tqis, bħala l-ewwel pass, id-definizzjoni tal-OECD u l-lista ta’ rifuġji fiskali 

jew ġurisdizzjonijiet ta' segretezza, biex jiġu stabbiliti definizzjoni u lista tal-UE; jitlob 

għal definizzjoni Ewropea miftiehma unika, wara ftehim dwar definizzjoni fil-livell 

globali; 

54. Jagħraf li l-Forum Globali tal-OECD dwar it-trasparenza u l-iskambju ta’ informazzjoni 

għal raġunijiet ta’ taxxa hu l-forum internazzjonali ewlieni għall-ġlieda kontra l-evażjoni 

tat-taxxa u, għalhekk, jappoġġa ħidmietu bil-qawwa; jinnota n-nuqqasijiet tiegħu bħala 

forum ta' denominaturi komuni baxxi; jagħraf ukoll l-inizjattivi loġiċi fl-livell nazzjonali, 

tal-UE, u globali mmirati lejn soluzzjoni fil-prattika għal din il-kwistjoni persistenti; 

55. Jiltob lill-Kummissjoni tieħu azzjoni aktar fil-pront dwar l-evażjoni tat-taxxa u l-frodi 

fiskali; 

56. Jistieden lill-Istati Membri jikkonkludu ftehimiet dwar l-iskambju ta’ informazzjoni dwar 

il-ġlieda kontra l-frodi u dwar it-taxxa ma’ Andorra, Monako u San Marino u ftehim ġdid 

mal-Isvizzera, u biex jaġġornawhom b'mod regolari wara li jkunu ġew konklużi; 

57. Jikkonkludi li n-nuqqas ta' kooperazzjoni u koordinazzjoni bejn is-sistemi fiskali tal-Istati 

Membri jista' jirriżulta f'nuqqas ta' tassazzjoni bla ħsieb u jwassal għall-evitar tat-taxxa, l-

abbuż u għall-frodi; 

58. Jitlob lill-Kummissjoni tanalizza l-implikazzjonijiet fiskali tal-implimentazzjoni tas-

Semestru Ewropew u tippubblika rapport fl-2012; 

59. Jitlob li riżorsi baġitarji adegwati u tal-persunal ikunu pprovduti lill-Qorti Ewropea tal-

Awdituri u lill-OLAF biex jiġu żviluppati mekkaniżmi effiċjenti ta' kontroll u għas-

sorveljanza ta' proċeduri baġitarji fil-livell tal-UE; 

60. Jistieden lill-Kummissjoni tidentifika u tagħti prijorità lil miżuri ta' politika li għandhom 



implikazzjonijiet fiskali fil-Programmi għall-Konverġenza u l-Istabbiltà tal-Istati Membri 

u fil-Programmi ta' Riforma Nazzjonali; 

o 

o     o 

61. Jagħti istruzzjonijiet lill-President tiegħu sabiex jgħaddi din ir-riżoluzzjoni lill-Kunsill, 

lill-Kummissjoni u lill-parlamenti nazzjonali. 


